
SEGUNDA CARTA DEL APOSTOL
SAN PABLO A LOS
CORINTIOS

Pablo escribe a la iglesia de Corinto

1 No'on aj Pablojon, ajc'dncanon tuba aj Jesu-
cristo, uc'a ca' jini u yoli Dios. Néamte' t'oc quer-
manola aj Timoteo ca tz'ibdn ni junda tuba ca
téscabenetla, anela que a woylan abala ta Corinto
tuba a ch'u'ul c'ajti'inla Dios, y che' chich téca
cé tisciben upetejob que seq'uen ta Diosba tama
upete caj tama ni noj cab ta Acaya. 2 Co que ca
Papla Dios y Cajnojala aj Jesucristo ajnic utz u
c'ajalin t'oc anela y u yac'benet a wutzila.

Sufrimientos de Pablo

3 Co ch'u'ul c'ajti'cac Dios, jini u Pap Cajnojala
aj Jesucristoba. Une chich ca Papla tica y ta'
u ch'dmbenonla yajin. Une chich cd Diosla y u
bon ch'a'alesbenon céjinla. 4 Une u ch'a'alesbenon
cdjinla no'onla jinq'uin u chenon pasala upete
cua' chichca jini. Jin uc'a no'onla téca u ch'e' ca
ch'a'alesbenla ujin machcatac mu' u chen pasa
cua' chichca jini. C4 ch'a'alesbenla ujin ca' chich
Dios u ch'a'alesbon cdjinla. > Jinq'uin cé c'ac'a’
chen sufrila ca' chich u chi sufri aj Cristo, aj
Cristo chich tdcd u yac'benonla c'ac'a’ ch'a'alac
cdjinla. 6 Jinq'uin u chenon pasa t'ocob cua'
chichca mach utz, cd numsen chich t'ocob uc'a ca'
jini ca taclenetla ch'a'alac ajinla y a japan abala.
Dios u ch'a'alesbenon céjin t'ocob tuba cd chen

trebe ca ch'a'alesbenet ajinla anela, y ca' jini u
ch'e’ a c'dlenla sin jaq'uinle cua' chichca jini u
chenet pasala, ca' chich u chenon pasa t'ocob.
7 Cuwi chich cache' a xe a chenla lo que c'dné a
chenla, uc'a cuwi chich que jinq'uin a chen sufrila
ca' cd chen sufri t'ocob, che' chich tici a xe ta
ch'a'alesbinte ajinla ca' chich Dios u ch'a'alesbon
céjin t'ocob.

8 Anela hermanos, co que a wina'tanla cua'
tz'ibajtesia cad numsit'ocob tama ninoj cab té Asia.
Céli que mach uxon cé c'dlen t'ocob lo que u chon
pasa t'ocob. Axupi cd muc' t'ocob y céli cache' ca
xe td chdmo t'ocob. 9 Ti téj c'ajalin que mach ca
ni' che trebe ta cé japdn céba t'ocob t'oc ni chdmo.
Ca' jini u chon pasa uc'a cé céne' t'ocob cache' ca
juntuma mach u ch'é cé japén cdba t'ocob. C'andli
cé cdne' t'ocob céa totoj dq'ue' cdba t'ocob tu c'db
Dios, jini que u cuxpesan ajchdmejobba. 10 Une u
japon t'ocob chich t'oc ni bac'atib de chamo jini.
Ixta bada une u japdnon t'ocob to. Ca totoj tz'onén
chich que u xe u paq'uin japéanon t'ocob t'oc ni
chdmo ti chanum. 11 Anela tédca c'dnd a taclenon
t'ocob t'oc a c'dnti'yala. Ca' jini, por ni noj q'uenel
C'dnti'ya que u yuteba, Dios u xe u yac'benon t'ocob
lo que u c'atbinte, y q'uen u xe u yalben uc'adios,
uc'a Dios u ch'dmbon yajin t'ocob.

Por qué no fue Pablo a Corinto

12 Ya'an ump'e noj gran ch'a'aljin téc'a
t'ocob, uc'a ci c'alin wina'tan t'ocob cache' t'oc
ump'emp'e chich cd c'ajalin, ca' yo Diosba, ca chi
tu toja t'ocob tu jut machcatac cuxujob pancab.
Mas cd c'ac'a’ chi t'ocob tu toja bajca anetla

anelaba. Dios u ticlon t'ocob ajnicon t'ocob ca' jini,
uc'a uneba utz u c'ajalin t'oc no'onla. Jini c'ajalin
tuba u pancab mach u téaclon t'ocob cad chen tu
toja. 13 Mach bay cé tz'ibbet niump'e cua’' seq'uen
lo que u ch'e' a tzique'la y a chen entendela. Ta'
co que a laj chen entendela upete. 14 Co que
a chen entendela jini lo que ixta bada a p'elaj
chi entendela, cache' tu q'uini tic Cajnojala aj
Jesucristo anela a xe a cdnéntanla ump'e ch'a'aljin
uc'a no'on, ca' chich no'on t'ocobba ca xe ca
candntan t'ocob ump'e ch'a'aljin uc'a anela.

15Uc'a cuwi chich cache' a xe a chen entendela,
jin uc'a ajni t4j c'ajalin xicon td wawa'ne ca'anetla
cha'petz',uc'a ca'jini ajnic mas q'uen a ch'a'aljinla.
16 Ajni tdj c'ajalin numicon td wawa'ne ca'anetla
najtaca tac bixe ti noj cab t4 Macedonia, y nu-
micon ca'anetla td chanum ji'pat tdc sujtd ya'i.
De ya'i, tc xe ta pase ca'anetla, céli bay, si u
ch'e'icaba, a taclenonla ta bixicon ti noj cab ta
Judea. 17Jinq'uin ajni tdj c'ajalin ca' jiniba, mach
ca papd' albetla cache' ca xe td wawa'ne ca'anetla.

Mach cd tusu técd cua' ca xe cd chen ca' u chenob
machcatac cuxujob pancabba que u papa'ale' que

utotoj chen cua' chichcayji'patuyale' que machu
che. 18]ini Dios que toj u t'anba yuwi chich cache’
toj lo que mu' céle' t'ocob, y mach jin jop'ojti'. 19 Aj
Timoteo, aj Silvano y no'on ca tz'aycabetla cua' u
chi aj Jesucristo, u Yajlo' Dios. Une mach u yéala
que toj chich u xe u chen cua' chichca, jinq'uin tu
c'ajalinba u yéle' cache' mach toj. Une u paq'uin
chen ca' chich u yéle'. 20 Upete cua' chichca jini u
yale' Dios que u xe u chenba, aj Cristo u laj aq'ue'
td ute uc'a chéanintic que toj chich. Jin uc'a, por lo

que u chen aj Cristo, u ch'e’ cdle'la que che' chich
utic tuba chu'ul c'ajti'cac Dios. 21 No'on t'ocob,
namte' t'oc anela, tomp'e ayanonla tuba aj Cristo,
uc'aDios yo que ca'jini ajniconla, y une u yac'bonla
cada juntu cua' cd chenla. 22 Dios u ye'i cache'
tubalonla uneba, y u yac'bi ochic ni Ch'u'ul Pixan
téc pixanla tuba u ye'e' cua'tac jini ya'to u xe u
yéc'benonla.

23 Dios chich u chénen cache’ toj ni cé xe céle'ba,
ixta u ch'e’ u tzdmsenon si mach toj. Mach to ni'
ajnon ta Corinto uc'a mach coli ci ch'ocomesan
a pixanla. 24 Mach co cé cocoj dlbenetla cua' a xe
a tz'onénla. Jini coba es ca tdclenetla ajnic mas a
ch'a'aljinla. A totoj 4q'ui chich a pixanla t'oclo que
a tz'ondnla.

2

1Jin uc'a céd ch'i cad c'ajalin mach ni' xicon
ca'anetla td cha'num uc'a mach coli ch'ocomac
cd pixanla. 2 Si no'on ca ch'ocomesan a pixan-
laba, ¢caxca une jiq'uin u xe u ch'a'alesan cajin?
Mach'an machca sequen anela chich machcatac
cd ch'ocomesbetla a pixanlaba. 3 Jin uc'a ca
tz'ibbetla ca' chich ca tz'ibbetla najticd, uc'a mach
coli xicon ca'anetla y ch'ocomac cd pixan, uc'a
anela chich c'énd a ch'a'alesbenon céjin. Cuwi
chich que jinq'uin ch'a'a céjin, apetela a xe a
cdndntanla ch'a'aljin tdcd. 4 Jinq'uin ca tz'ibbetla
ni jun jini méx ch'ocomi ca pixan, y mach ca pojli
cache' ca chen. Céa bon chi uq'ue, pero mach ca
tz'ibinijun tuba ci ch'ocomesbenet a pixanla. Coli
ca ye'benetla cache' méx aca yajna'tanetla.

Perdon para el que habia hecho mal

> Jini machca u chi ni tand, mach seq'uen
no'on u ch'ocomesbon céd pixan. Anela tdci u
ch'ocomesbet a pixanla apetela tz'ita. Mach co
que q'uejpintic mas. 6 Apetela a ch'i a c'ajalinla
cua' une c'and cherbintic ni winic jini, y acéle' que
ant'ocjini toji'tand que a wac'bila u toje'. 7Badaba,
c'and a chenperdonalayach'a'alesbenla ujin, uc'a
si machba, u xe td c'ac'a’ ch'ocoman u pixan ixta
que mach uni' ch'd u c'dlen. 8]Jin uc'a, co cilbenetla
bada que a ye'ben cache' td' a yajna'tanla to. 9 Jini
jun cé tz'ibbetlaba, c4 tz'ibi uc'a coli quiran si a laj
tz'ombenonla ci t'an. 10 Jini machca anela a chen
perdonala, no'on tdca cd chen perdona. Ca chen
perdona ni winic jini, ca' chich aj Cristo yo utic, si
ucherbon cua' chichcaba, uc'aachinenlacache'ca
yajna'tanetla chich. 11 C'dnd cd chen perdona uc'a
mach u yac'benon ca site'la aj Satanas, uc'a cuwila
chich cua' une ni yo u cherbenonla.

Intranquilidad de Pablo en Troas

12 De ya'i, jinq'uin c'oton tama ni caj td Troas
tuba cd tz'aycun jini t'an taj Cristo, xon ca pojlen
cache' Cajnojala u worin tusi cache' u ch'e' ca
c'alin cherben u patan ya' jini. 13 Pero mach ajni
niump'e cd ch'a'aljin uc'a mach ca nuc'ti ya'i ca
yajben hermano aj Tito. Jin uc'a calbijob que ca
bixe, y bixon chich ta noj cab td Macedonia.

Victoriosos en Cristo _ o _
14 Célben Dios que uc'adios u chi que aj Cristo ni

mero cd Yumla. Y bada Dios u paq'uin bisanon
t'ocob cachichcada tuba u yéq'ue' ta ute conoce aj
Cristo bajcatac ca tz'aycun u t'an. Es ca' a wala ni
pom jatz'dcnaba que u tobe u yutz'u cachichcada.

15 No'on t'ocob chich ca' a wéld u yutz'u ni pom
que aj Cristo u subben Dios. U tobe u yutz'u bajca
an machcatac que mu' u japan ubajob y bajca
an machcatac u xejob tad sdto. 16 No'on t'ocob
ca c'ote t'ocob ca' a wala ump'e yutz'u xilawba
tuba machcatac mu' u sdtojob y u yaq'ue' chamicob.
Machcatac mu' u japintejobba, no'on t'ocob ca' a
wala ump'e yutz'u td' jatz'acnaba tubajob une y u
yaq'ue' cuxlecob. ¢Caxca une u chen trebe u chen
ca' yo Dios cd chenla? 17 ;Mach wéreca seq'uen

machca u chen ca' cd chen t'ocob? Uc'a no'on
t'ocob mach cé pdpéa' tz'aycu t'ocob u t'an Dios

tuba cd chen gana t'ocob taq'uin. Q'uen ayan
machcatac u chen ca' jiniba. Pero no'on t'ocob
tubalon t'ocob aj Cristo, y ca tz'aycun t'ocob tu toja
u t'an Dios. Jin tuba u téscon t'ocob Dios, y une u
chénen si che' chich aca chen t'ocob.

3

Elmensaje del nuevo pacto

1 A xe chich ti a wéle'la cache' no'on t'ocob mu'
cé chen ciba fama t'ocob td chanum. ¢C'dnd quira
cad'benetla ump'e jun que u yale' machcajon t'ocob?
¢C'dnd quira tdcd que anela a tz'ibdn ump'e jun que
u yéale' machcajon t'ocob? Cale' que mach. Yebe-
jobba c'd@né ac'binticob jun que u yéale' machcatac
unejob, uc'a u yac'ben otrosjob ni jun. 2 Anela
chich ca' a wéld ni jun que u yale' machcajon
t'ocob, uc'a a tz'ombila aj Cristo y ca' jini upete u
chénen cua' jini ni cd patan t'ocob. Anela chich
paq'uin anetla téc pixan. 3 Anela que a tz'ombila aj
Cristo uc'a cé tz'aycdbetla u t'an, ca' a wala ump'e
jun que aj Cristo u tascaben upetejob. Mach tz'ibi

t'oc tinta. Ni Ch'u'ul Pixan tuba ni Dios cuxuba
u tz'ibi, pero mach tuyac'o ji'tun tdcd. U tz'ibi ta'

pixanla.

4Max acd tz'omben t'ocob Dios uc'a lo que u chi
aj Cristo. Jin uc'a cuwi chich t'ocob que toj une
ni mu' céle'ba. 5 No'on t'ocob mach u ch'd céle'
cache’ cdjuntuma ca chen cua’ chichca. Upete cua’
chichca ca chen t'ocob, Dios une niu yéc'bon t'ocob
poder tuba cd chen. 6 Dios u yéc'bon cd poder
t'ocob ticd tuba ca tz'aycun jini tzijib t'an cache’
aj Cristo u japénonla. Ni tzijib t'an jini mach ca'
ni ley taj Moisés que tz'ibinti oniba. Es ni Ch'u'ul
Pixan u ye'benonla. Uc'a ni ley u tz'ibi aj Moisésba
uydq'ue'onlatd chdmo. Ni Ch'u'ul Pixanba u yaq'ue'
cuxleconla.

7 Ni ley jini taj Moisésba tz'ibinti tuyac'o pala'
ji'tun. Jinq'uin tz'ibinti ni ley jini, u c'ac'a’ chicti u
jut aj Moisés ca' u pitzilan Dios, y naj israelitajob
mach u chi trebe u ch@mbenob u jut, uc'a max
u chen chand u jut. Pero jini pitzilanba mach
paq'uin coli tuyac'o aj Moisés. 8 Si u c'ac'a’ chicti
u pitzilan Dios ca' jini jinq'uin tz'ibinti ni ley jini
que u yaq'ue' chdmoba, mas u c'ac'a’ xe u yaq'ue' td
chéninte u pitzilan Dios t'oc 1o que u yéc'benonla ni
Ch'u'ul Pixanba. 9 Uc'a si u chicti u pitzilan Dios
jinq'uin &c'qui jini ley que u yaq'ue'onla td chdmoba,
mds u c'ac'a’ xe ta chectan u pitzilan Dios uc'a ni
tzijib t'an que u ydq'ui Dios tuba ajniconla tu toja.
10Ni leyba utz chich jinq'uin dc'qui, pero mas rete
utz ni tzib t'an taj Cristo. 11 Si utz ajni jini ley que
pasi ta sdtoba, mas rete utz jini u t'an aj Cristo que
u Xe ta paq'uin colanba.

12Uc'a cuwi chich t'ocob cache' jini tzib t'an taj

Cristo u xe td paq'uin colan, jin uc'a mach quisnon
ca tz'aycun t'ocob. 13 Mach cé che t'ocob ca' u
chi aj Moisés. Uneba u béli u jut t'oc ump'e noc'
uc'a mach xicob u ch'icjatz'dn u jut aj israelitajob
tuyac'o tuba u chénenob ixta que mach xupic jini
pitzilan tuba u jut que mach u ch'd paq'uin co-
lacba. 14 Unejob mach yuwijob cua' uc'a u chi ca'
jini aj Moisés. Ixta bada jinq'uin u tzique'ob jini
t'an ta Dios que u ydq'ui ta tz'ibinte oniba, mach
uyoch tu c'ajalinob. Ca'a walé jinchichba noc' que
u bali t'oc u jut aj Moisésba, ya'to an u bélben u
c'ajalinob uc'a mach u chen entendejob. Aj Cristo
une u ch'e' u pa'sabenob. Une u ydq'ue' td oche tu
c'ajalinob jini t'an ta Dios que u ydq'ui ta tz'ibinte
oni jinq'uin u tz'ombenob uneba. 15 Ixta bada
chich tacd, jinq'uin u tzijcan jini ley que u tz'ibi aj
Moisés, mach u che entendejob. Ca'a wala bdld an
to u c'ajalinob t'oc ump'e noc'. 16 Jinq'uin unejob
u sapan Cajnojala, u pa'sdbinte jini que u balben u
c'ajalinba uc'a u chen entende. 17 Uc'a Cajnojala
tontu t'oc ni Ch'u'ul Pixan une, y bajca an u Ch'u'ul
Pixan Cajnojalaba, mach uni' utonla manda t'oc
jini ley que u ydq'ue' chdmoba. 18 Cépetela que
tubalonla aj Cristoba, ca' a wala mach ni' bala
an ca jutla. Bada ca ch'icjatz'an ca jutla tuyac'o
u pitzilan Cajnojala, y ca' jini ni Ch'u'ul Pixan u
yac'benonla atz'itz'ita' u pitzilan aj Cristo ixta que
mach nonoj colaconla ca' chich ayan uneba.

4
1 Dios td' utz u c'ajalin t'oc no'on t'ocob y u
yac'bon ca tz'aycun t'ocob ni t'an tuba aj Cristo.
Jin uc'a mach uxon céctan cé chen t'ocob ni patan

jini. 2 Mach céa sapa cid chen t'ocob cua' chichca
jini mach utz que u yute mucuba, ni lo que u
quisndjesan untuba. Mach cé sucpeca t'ocob ni-
untu y mach cd yéand t'ocob cua' u yéile' u t'an
Dios. Nicéle' t'ocobba seq'uenjinitojba tujut Dios,
y ca' jini cd ye'ben t'ocob upetejob cua' cd chen
t'ocobuc'auch'e u c'ajalinob cache’ tu toja une ca
chen t'ocob. 3Si ajnic machcatac u yéle' que mach
cheque cua' u ydle' jini t'an taj Cristo ca tz'aycun
t'ocob, es uc'a mu' u sdto u pixanob. Jin uc'a mach
u che entendejob cua' u yile'. 4 Mach u tz'onéjob
uc'a ni tzuc pixan tuba jinda u pancabba u yaq'ue'
que mach u chen entendejob. Mach u yac'be ochic
tu c'ajalinob u t'an Dios, jini u yale' cache'td' utz aj
Cristo. Aj Cristoba t'oc chich u pitzilan Dios, uc'a
une chich ni totoj Dios. > Mach ca tz'aycu cua' ca
chent'ocob. Nicd tz'aycunt'ocobba, cache' aj Jesu-
cristo ni Cajnojala, y no'on t'ocobba a wajpatanon
t'ocob uc'a cad yajna'tan t'ocob aj Jesus. ¢ Dios u yali
oni ca'da: “Ajnic ump'e junch'dcni tuba u chictan
tanit'obni”. Ca'jini uydq'ui td ute. Y bada une taca
u chicti tan cé pixanla, uc'at'oc nijunch'dcnijiniba
u ch'e’ cuwina'tanla u pitzilan Dios, jini u pitzilan
que aj Jesucristo u yac'benon cuwina'tanlaba.

Elvivir por la fe

7Dios uydac'bon cuwina'tanla cache'da an u pitzi-
lan, ump'e matdn max choj u valorba, y no'onla
mach jin niump'e cua'onla, es ca' a wald ump'e
plato de paté' cab que u t'oxcanba. Ca'jini cheque
chich cache' Dios méx q'uen u poder, y ni poder
que cd candntanla mach jin tdc'ala, tuba chich
Dios une. 8 Q'uen cua' chichca jini u te téjcac'o

t'ocob, pero paq'uin ayan cache'da cd japan céba
t'ocob t'oc. Ayan cua' chichca u jobén ca c'ajalin
t'ocob, pero mach bay u béc'teson t'ocob. 9 Ca
tz'ibajtescan t'ocob, pero Dios mach u walécton
t'ocob. Ca jatz'inte t'ocob td cab, pero mach
uchamon t'ocob. 10 Aj Jesucristo tz'ibajtesqui ixta
que mach chdmic. No'on cd tz'ibajtescan t'ocob
téca ca' chich tz'ibajtesqui uneba caquirada que
xicon t'ocob, uc'a ca' jini chénintic que ca' chich
cuxu an aj Jesus, une tdca ya'an taj cuerpo tuba
u yéc'benon cuxlecon t'ocob. 11 Bada que cuxulon
t'ocob toba mach u che si cachichcamba q'uin
tzdmsinticon uc'a cd yajna'tan t'ocob aj Jesus. Ca'
jini u chéninte que aj Jesus cuxu ayan tdj cuerpo
t'ocob, jini cuerpo que u chdmoba. 12 No'on t'ocob
cé tz'ibajtescan t'ocob ixta que tzdmsinticon t'ocob,
yjin uc'a anelaba a wac'binte paq'uin cuxlequetla.

13]ini t'an ta Dios que u yaq'ui ta tz'ibinte oni u
yéle' ca'da: “Lo que ca tz'oni, jin chich acéle™. Ca'
chich jini ayanon t'ocob. No'on cé tz'onén t'ocob
tdcd, y jin uc'a ca tz'aycun t'ocob lo que cé tz'onén
t'ocob. 14 Uc'a cuwila chich que Dios u cuxpesi
Cajnojala aj Jesus tan ajchdmejob. Une chich u xe
u cuxpesanonla taca ca' chich u cuxpesi aj Jesus, y
u xe u bisanonla bajca an. 15 Cé c'dlen t'ocob upete
cua' chichca ni acdliba uc'a ca yajna'tanetla. Ca’'
jiniu xXe t q'ue'nan machcatac u yubin cache' utz
u c'ajalin Dios, y u Xe td q'ue'nan tdca machcatacu
yalben Dios uc'adios u chi. Upete ni jini u Xe t4 ute
uc'a ch'u'ul c'ajti'cac Dios.

16 Jin uc'a, mach uxon céctan ci tz' aycun u

t'an Dios. Mach u che si atz'itz'ita' mu' cd nox-
iban t'ocob, uc'a cd pixan t'ocobba ca' a wala

u tz'itz'ita' ch'oc'an upete q'uin. 17 Upete jini
tz'ibajtesia cd numsenla pancab ca' a wald max
tz'ita', y méx seb u xe td nume. Uc'a ni tz'ibajtesia
jiniba u xe u ydq'ue' paq'uin ajniconla ta' utz ta
cielo y méx q'uen ni ch'a'aljin cd xe ta ic'bintela.
18 Uc'a mach ca ch'icjatz'dn cd jutla tuyac'o jini
u chéninteba, cd ch'icjatz'dn cé jutla tuyac'o jini
que mach uchénintiba. Uc'a jini que u chéninte u
laj xupo. Jini cua' chichca que mach uchénintiba
paq'uin ayan chich une.

S

1Uc'a cuwila cache'da an ca cuerpola wida pan-
cab. U xe td xupo ca' ump'e yoc jelem otot que
u jine. Cuwila chich tdcd que ya' chich an ca
cuerpola té cielo que Dios u cherbonla. U c'ote t'oc
ca' a wala ump'e otot que mach uti uc'a winic, y
que mach uxup une. 2 Méax ca chen sufrila bada
que ya'to anonla pancab, uc'a ta' co ac'binticonla
ca cuerpola que tusu ayan ta cieloba. Ca' a wala
ta' coba cactanla cd yoc jelem otot bajca cuxulonla
y c'axiconla tama ump'e pitzil otot tzijibba. 3 Téac
xe td chamola cd xe ta ac'binte otro cd cuerpola
tzijibba, uc'a mach ajniconla ni tz'ita' sin ca cuer-
pola. Ca' a wéla cé xoje' cd buc tdjcac'ola uc'a mach
ajniconla sin noc'la. 4 Jinq'uin ya'to cuxulonla
tama ni ca yoc jelem ototlada, jini cd cuerpolaba,
ca' a wala jac' cgjinla, mach uc'a co cactanla jini
ca cuerpola jelemba. Jini lo que mads coba es ca
matanla tdjcac'olani cé cuerpola tzijibba, uc'amach
ni' chémiconla, sino paq'uin cuxleconla. > Dios
chich u tusi cache' ca'jini u xe u chen t'oc no'onla,

y tuba u ye'benonla que toj, u yac'bonla cad matanla
ni Ch'u'ul Pixan.

6 Jin uc'a cd paq'uin tz'onédnla t'oc ch'a'aljin
cache' listo chich ayan jini tzib cuerpo que Dios
u Xe u ydc'benonla, uc'a cuwila chich que jinq'uin
ya'to anonla t'oc cd cuerpola, mach to anonla
namte' t'oc Cajnojala. 7 Upete jini ca chenla pan-
cab, cad chenla uc'a cuwila cache' toj u t'an Ca-
jnojala. Mach u che si mach céd chéane Cajnojala.
8 Cd sujta cdle' td cha'num cache' ca tz'onénla t'oc
ch'a'aljin que listo chich ayan jini tzib cuerpo
que Dios u xe u yac'benonla, y cdle' que utzica
chamiconla uc'a ajniconla tama yotot Cajnojala.
9Jin uc'a, td' co que cé laj chenla upete cua'tac yo
uneba, mach u che si ajniconla wida pancab, o
ajniconla ya'i ndmte' t'oc une. 10Uc'a cépetela c'dna
c'oticonla tu péante' aj Cristo bajca u chumtéa ujiran
si ca chila tu toja o mach. Ajuntu ajuntu ca xe ta
ac'bintela u tojquiba cua'tac aca chila pancab, si ca
chila utz, o si mach utz cua' ca chila.

Elmensaje de la paz

11 Cuwi chich t'ocob cua' u xe u cherben Cajno-
jala machcatac mach u tz'onéba. Jin uc'a ca ch'oc
pecéan t'ocob upetejob, bay toca u tz'ombenob.
Dios yuwi chich une cache'da ayanon t'ocob, y co
t'ocob que tic ta' c'ajalinla tdca cache'da ayanon
t'ocob. 12Mach mu' cd sujté t'ocob cé laj dlbenetla
cache'utzon t'ocob. Namas co t'ocob cé ye'benetla
cache' u ch'e’' ch'a’alac ajinla uc'a lo que cé chen
t'ocob. Ca'jini u xe ta ajtd cua' a wale' jinq'uin
ajnic machcatac u yale' cache' utz cua' u chenob
y pitzi cua' u yéle'ob, pero mach tu toja ayan tu

pixanob. 13 Si u yéle'ob cache' mach'an cé c'ajalin
t'ocob, wina'tanla que mas u ch'u'ul c'ajti'can
Dios por lo que céd chen t'ocob. Si t'oc chich
ca c'ajalin t'ocobba, es tuba ca ye'benetla u t'an
Dios. 14 Cua'tac acid chen t'ocob es uc'a aj Cristo
u yajna'tanonla, uc'a cuwi chich t'ocob cache' aj
Cristo chami tuba upete. Jin uc'a, ca' a wala upete
laj ch&mijob. 15 Aj Cristo u ydq'ui uba ta chdmo tuba
cépetela. Jin uc'a, machcatac cuxujtacob c'énd u
yéctan u chenob lo que une yo u chenob. C'dné u
chenob lo que yo ni machca u yaq'ui uba ta chamo,
ujelounejobba, yji'pat cuxpitan ajchdmejob. 16Jin
uc'abada, mach cani'ilat'ocob siutz osimachutz
untu winic, ca' chich u yéle'ob machcatac cuxujob
pancab. Ixta aj Cristo taca ajniba cali t'ocob cache'
winic chich, pero badaba cuwi t'ocob cache' u
Yajlo' Dios. 17Jin uc'a, machca chichca u tz'omben
aj Cristo, aj Cristo chich u laj tzijibesan u c'ajalin.
Mach ni' an tu c'ajalin ca' chich ajniba. Bada, ca' a
wala u candntan ump'e u c'ajalin tzijib.

18 Dios une u chen upete jini acédli watodaba.
Une u yéc'bonla ajnic tomp'e cé c'ajalinla t'oc une
td cha'num uc'a lo que u chi aj Cristo, y u yacon
t'ocob tuba cé tz'aycdben upetejob cache'da u ch'e’
ajnic tomp'e u c'ajalinob t'oc Dios td chanum.
19Lo que co céle'ba es que Dios tomp'e ayan t'oc aj
Cristo tuba u yac'ben machcatac cuxujob pancab
ajnic tomp'e u c'ajalinob t'oc uneba, y que mach
u ni' c'ajti'i u tandjob tuba u yédc'benob u toje'ob,
y que une chich u yacon t'ocob tuba céa tz'aycun
cache' u ch'e’' ajnic tomp'e u c'ajalinob t'oc uneba
td cha'num machcatac cuxujob pancab. 20 Bada
ajnumsajt'anon t'ocob taj Cristo tuba célbenetla 1o

que yo uneba. Ca' a wala Dios ya'an tdjcac'o t'ocob
u yélbenetla. Jin uc'a cd ch'oc chen céba t'ocob t'oc
anela ca' u ydc'bon cd chen aj Cristo, y célbenetla
ca'da: Ac'a tomp'e a c'ajalinla t'oc Dios. 21 Aj
Cristo mach u chi niump'e u tand, pero uc'a u
japénonla, Dios u yac'bi sutwénic ca' a wala untu
mero ajcherajtand tuba chdmic ta cruz. U chi ca’'
jini uc'a si ca sapénla aj Cristo, u ch'e' ajniconla tu
toja ca' chich tu toja ayan Dios.

6

1 No'onla cé cherbenla u patan Dios. Jin uc'a
ca ch'oc chen céba t'oc anela, uc'a Dios rete utz u
c'ajalin t'oc anela, y mach co que a séte'la jini que
u chi Dios por anela. 2Uc'a tama ni jun u yaq'ui ta
tz'ibinte Dios oni u yale' ca'da:

Tu q'uini ch'd@mbintic yajin untu, acubi a t'an;

tu q'uini japintic untu, aca taclet chich.
Ca'jiniuyéle' Dios. Ubixtola, bada ac'oti hora tuba
u ch'dmbenet yajin Dios; bada ac'oti q'uin tuba u
japénet Dios.

3Mach cé che t'ocob niump'e cua’ que u yac'ben
sutwaénic niuntu tu pat, uc'a mach xic u yale'ob que
mach jin u toja ni patan que mu' ca chen t'ocob.
4T'ocupetelo que ca chent'ocob cdq'ue' td chaninte
cache' ajpatanon t'ocob ta Dios. A'uton cd bon
c'dlen t'ocob tz'ibajtesia y upete cua' chichca que
u chenon pasa t'ocob. > Ca c'dlen t'ocob jatz'can, y
ac'cacon t'ocob té carcel, y ca c'dlen t'ocob ni buya
que u tz'osen ni caj tuba u tz'ibajtesanon t'ocob.
Ca bo'esan cdjin t'ocob t'oc patan. Ca numsen
t'ocob ac'db que mach u ch'da wéyicon t'ocob y
cd numsen t'ocob jitz'o. 6 Ca'da tdcd cdq'ue' ta

chéninte cache' ajpatanon t'ocob ta Dios: Mach ca
che t'ocob niump'e cua' mach utzba, cuwi t'ocob
jini u tojaba, sis cd c'ajalin t'ocob y utz cé c'ajalin
t'ocob t'oc upetejob. Ca cdnéntan t'ocob ni matéin
que u yaq'ue' Ch'u'ul Pixan y cé totoj yajna'tan
t'ocob upetejob. 7 Céle' t'ocob u toja. Ya'an u poder
Dios téjcac'o t'ocob tuba cé chen cua’ chichca. Che'
chich ticd cd paq'uin chen tu toja t'ocob. Uc'a ca
chen t'ocob ca' jini, ca' a wdla cd cdndntan t'ocob
cua' t'oc tuba ca chen gana t'ocob ump'e jo'yan
y tuba cé japén cdba t'ocob t'oc jini machca u te
tdjcac'o t'ocob. 8 Tulaj ayan machatac que yo u
chénenon t'ocob y tulaj ayan machcatac que mach
yo u chdnenon t'ocob. Tulaj ayan machcatac u
yale'ob que mach utz cua' ca chen t'ocob y tulaj
ayan que u yéale'ob que utz chich cua' ca chen
t'ocob. Célbinte t'ocob cache' ajjop'ojti'on t'ocob,
pero toj ni ca t'an t'ocob. 9 C& cherbinte t'ocob
ca' a wald que mach bay uyuton conoce t'ocob,
pero upetejob u chenon chich conoce t'ocob. Da
chichda chémicon t'ocob, pero cuxulon t'ocob to.
Ca cherbinte t'ocob ca' u cherbinte ajmalujlejob,
pero mach u tzdmson t'ocob. 10U ch'ocomescan
ca pixan t'ocob, pero paq'uin ch'a'a cdjin t'ocob.
Pobrejon t'ocob, pero q'uen cua' chichca utz ca

cdndntan tuba cd'ben t'ocob machca chichca. Mach
ca cdndnta cua' t'ocob pancab, pero cd cdnintan

chich t'ocob upete cua’ chichca u yaq'ue' Dios. T'oc
upete jini que acdliba cdq'ue' t'ocob td chdninte
cache' ajpatanon t'ocob ta Dios.

11 Anela ta Corinto, san cdlbetla upete cua' an
tdc pixan uc'a cad yajna'tanetla. 12 Uc'a méx co
t'oc anela mach colobi niump'e cua' mucu tan ca

pixan que mach cd laj albetla. Anelaba mach a wo
a walbenon t'ocob cua'tac an tan a pixanla, uc'a
mach méx a wo t'oc no'on t'ocob. 13 Ca ch'oc chen
caba t'oc anela uc'a ca' a wala ca bijch'oquetla.
Albenon t'ocob upete cua' an tan a pixanla, ca'
chich no'on cé laj dlbetla upete cua’' an tan cé pixan
t'ocob.

Somos templo del Dios viviente
14 Mach a yole' abala t'oc machcatac que mach

u tz'ombe u t'an Diosba, uc'a unejob mach jin a

lotla. Ni u tojaba mach u ch'ad ajnic tomp'e t'oc ni

malujle. Nijunch'dcniba mach u ch'a ajnic tomp'e

t'oc niit'obni. 15Mach u ch'ad ajnic tomp'e u c'ajalin

aj Cristo t'oc ni tzuc pixan. Ca' jini tacd, untu

que u tz'ondn mach u ch'a ajnic tomp'e u c'ajalin

t'oc machca que mach u tz'ondba. 16 No'onla que

tubalonla Dios mach'an cua' uc'a ca xabén cdbala

t'ocjini yanal diosob que u yute t'oc u c'déb winicha,

uc'a no'onla chich ca' a wala ni ch'ujonla tuba ni

Dios cuxuba, ca' chich u yali Dios oni tama ni jun

tubaba ca'da:

No'on ya' paq'uin cuxulon tama unejob y cé xe ta
nume namte' t'oc unejob.

No'on chich une aca xe td ajtd de Dios tubajob y
unejobba u xe ta ajtdjob de ni gente tic'aba.

177in uc'a Dios u yéli taca ca'da:

Pasenla ca'anob jini machcatac que mach u
tz'ondjobba y tz'eje abala t'oc unejob.

Mach xiquet a tédle'la niump'e cua' que mach utz a
tale'laba.

Ca'jini ca xe cosenetla t'oc no'on.

18 No'on cd xe de a Paponla y anela a xela de
cajlo'etla y quixic ch'oquetla.

Ca'jini u yale' Cajnojala, jini que u cdndntan poder
tuba u chen upete cua’' chichcaba.

7

1 Upete ni utztac jiniba Dios u totoj ali que u
xe u cherbenonla. Jin uc'a, cd yajben hermano,
yo Céctan cd chenla upete cua' chichca mach utz,
jini u péc'chin cé cuerpola y cé pixanlaba. Yo ca
tz'ombenla Dios tuba cé c'alin chenla tu toja.

Elcambio de actitud de los corintios
2 Totoj yajna'tanon t'ocob. Mach cé siti t'ocob

t'oc niuntu. Mach cd'bi t'ocob niuntu u site' u
biji. Mach céa sucpequi t'ocob niuntu. 3 Mach mu'

calbenetla ca' jini tuba célbenetla que mach utz cua’
mu' a chenla. Ca' chich célbetla najtaca, t'oc noj
ch'a’aljin ca paq'uin c'ajti'inetla tac pixan, mach
u che si cuxleconla o chdmiconla. 4Mach béc'ton
ca laj dlbenet lo que c'@nd a ubinla. U yéc'benon
ch'a'aljin cd tz'aycun cua' a chenla. Mach u
che cuaxcatac u chenon pasa, uc'a jinquin ca
c'ajti'inetlaba, u c'ac'a’ ch'a’'alan céjin, mach uni’
colon triste.
> Desde jinquin c'oton t'ocob tama ni noj
cab td Macedonia mach ajni cache'da ca ch'e'
caba t'ocob, uc'a cachichcada que numon t'ocob
tz'ibajtescon t'ocob. Buyajnescon t'ocob y mach
ajni ch'ijcab cd c'ajalin t'ocob. ¢ Pero jini Dios que
u ch'a'alesben ujin machcatac triste u pixan, une
chichuch'a'alesbon cdjin t'ocob jinq'uin juli aj Tito
ca'anon t'ocob. 7 Mach seq'uen ch'a'ali cdjin uc'a
une juli ca'anon t'ocob, Dios u ch'a'alesbon cdjin
t'ocob tdcd uc'a anela a ch'a'alesbila ujin aj Tito.
Une u tz'aycébon cache'td' a c'ajti'inonla y cache'a

bon chi uq'uela y cache' méx a yajna'tanonla. Jin
uc'amas c'ac'a’ ch'a'ali céjin.

8 Cuwi chich que ni jun cd tédscébetla u
ch'ocomesbet a pixanla, pero mach uni' uc'na ca
pixan badaba uc'a ca tz'ibi. Uc'ni chich cé pixan
najtacd, uc'a ca chéni cache' cad ch'ocomesbet
a pixanla chap'e uxp'e q'uin uc'a ni jun jini.
9 Badaba ch'a'a cdjin, mach uc'a ch'ocomi a
pixanla. Ch'a'a cdjin uc'a ni tristejle jiniba u
yac'betla a q'uexe’ a c'ajalinla tuba mach a ni' chen
a tandla. Ch'ocomi a pixanla uc'a ca' jini u yoli
Dios. Jin uc'a mach a séatila niump'e cua' uc'a por
lo que cé chi t'ocob. 10Jing'uin u ch'ocoman céa
pixanla ca' chich yo Dios, u yac'benonla ca q'uexe'
ca c'ajalinla tuba mach ca ni' chen cé tandla, y
ca' jini ca japén cdbala. Ji'patba u yéc'benonla ca
ch'a'aljinla. Pero cua' chichca tu pancab que u
ch'ocomesben u pixan untuba, u yéc'ben paquin
chimic. 11 Anela ch'ocomi a pixanla ca' chich yo
Dios, y u yac'bet a chenla ca' chich yo Dios que a
chenla. U ydc'bet a wiéle'la cache' anela mach a
chila ni tand jini, y cdrédx'i a c'ajalinla uc'a jini tana
que utiba, y u yac'bet yalicump'e bac'at ta' pixanla.
De ya'i, td' a woli a chénenonla, y che' chich taca
td' a woli a wic'ben u c'ac'a’ toje' u tand ni winic
que u chi ni mach utzba. T'oc upete lo que a chila
a ye'ila cache' anela mach a wo a chénenla taca
ni tana jini. 12Jin uc'a, jinq'uin ca tz'ibi ni jun cé
tascabetlaba, mach sec' uc'a calbenetla cua' a xe a
cherbenla jini winic que u chi ni tan& mach utzba,
y mach sec' uc'a célbenetla cache' a xe a téclenla
jini machca que cherbinti ni tand jini. Ca tz'ibi
une tuba tic ta' c'ajalinla cache' tu jut Dios ca totoj

yajna'tanetla chich. 13 Jin uc'a ch'a'a céjin t'ocob,
uc'a ch'a'a ajinla téca.

Mach seq'uen ni jini u ch'a’alesbenon céjin
t'ocob, pero mas ch'a'ali cdjin t'ocob jinq'uin ca
chéani cache' méx ch'a'a ujin aj Tito, uc'a apetela
a wic'bila ajnic ch'ijcab u c'ajalin. 14 Ca tz'aycéabi
aj Tito cache' cd cdndntan ump'e ch'a'aljin uc'a por
cua'tac a chenla, y mach quisnon por lo que célbi,
uc'a pasi toj chich. Ca' chich upete cua'tac a'uton
calbenetla toj une, che' chich taca pasi toj lo que
calbi aj Tito cache' cd cindntan ump'e ch'a'aljin
por anela. 15 Une mas td' u yajna'tanetla bada
jinq'uin u c'ajti'in cache' apetela a laj chila cua'tac
u yalbetla y cache' jinq'uin a wosila bajca anetla, u
chéni cache' bac'tetla chich, mach xiquet a séte'la
t'oc Dios. 16 Médx ch'a'a céjin uc'a cuwi chich que a
Xe a totoj chenla upete lo que c'é@na a chenlaba.

8

Dando generosamente

1 Bada anela hermano, co cd tz'aycdbenetla
cache' machcatac u woylan ubajob u ch'u'ul
c'ajti'inob Dios tama ni noj cab td Macedonia u
yaq'uijob td chéninte que td' ti'l u pixanob t'oc
otrosjob ca' chich utz u c'ajalin Dios t'oc unejobba.
2Unejob ac'bintijob ump'e noj gran tz'ibajtesia tuba
chénintic siu chen trebe u c'dlenob, y u c'dlijob chich
t'oc ch'a'aljin. Unejob méax pobrejob, pero ta' ti'i
u pixanob ixta u sijdnob q'uen cua' chichca, ca'
a wild méx q'uen u taq'uinob. 3 No'on céd totoj
albenetla jinda, uc'a ca chéni cache' unejob t'oc noj
ch'a'aljin u yaq'uijob lo que u chi trebe u yaq'ue'ob.

U yédq'uijob tica ixta demads de lo que u chi trebe u
yaq'ue'ob. 4Ubon ch'oc chi ubajob t'oc no'on t'ocob
u yalbenon t'ocob que unejob ticd yo u yaq'ue' u
maténob uc'a tisquintic ndmte' t'oc otros matéanob
que u Xe ta puchintejob machcatac seq'uen ta
Diosba td Judea. >Mdsu c'ac'a’ chijob delo que cili
no'on que u xe u chenobba, uc'a najtaca u yaq'ui
ubajob tu c'db Cajnojala, y de ya'i u subi ubajob
tuba u chen upete cua' chichca que no'on célben
que u chenob, ca' chich Dios yo que utic. ¢ Uc'a
unejob u chijob ca' jini, jin uc'a cé c'atbi t'ocob
aj Tito que xic ca'anetla u tzupsen u ch'uch'én ni
matin que u tdq'ui u ch'uch'dnba, jin a wiq'uila
uc'a ti'li a pixanlaba. 7 Anela mas ti'i a chenla
cua' chichca que niuntu. Mas a tz'ombenla u t'an
Dios, mas a chen trebe a ye'e'la, mdas a wila, mas
ch'o'oletla t'oc u patan Dios y mas a yajna'tanon
t'ocob. Jin uc'a, acile' que utzica si a chenla mas
sij que niuntu téca.

8 Mach jin ump'e manda cd'benet a chenla.
Namas célbenetla cache' otrosjob tad' ch'o'ojob u
chen téclayajob. Ca'jini u xe td chéninte si anela
tdca a totoj yajna'tanla upete machcatac ta Dios.
9Uc'a anela a wila cache' méx ti'i u pixan Cajnojala
aj Jesucristo. Une u candntan upete cua' chichca,
pero uc'a u yajna‘tanonla u laj acti upete tuba u
chen uba ca' untu pobre. U chi ca' jini tuba u ch'e’
u yac'benet sutwaniquetla ca' a wala rico.

10 Ca xe célbenetla cua' acdle' no'onba, jini que
utz a ubinlaba. Unjdbi a c'alin tdq'uila a woye'la
ni matdn y t4' a woli a chenla. 11 Bada tzupsen a
woye'la jini matin que a taq'ui a woye'la, y ch'o'o

ajniquetla ca’' chich jinq'uin a tusila a chenla. A xe
a waq'ue'la segun lo que a chen trebe a wiq'ue'la.
12 Si untu ta' yoba u yiq'ue'ba, Dios u sapén chich
lo que u chen trebe u yaq'ue'. Mach u c'atd lo que
untu mach u cinénta.

13 Mach co que a numsenla jitz'o tuba a téclenla
otrosjob. 14 Pero tuba ajniquetla igual t'oc unejob,
u ch'e' a tz'dctesbenla 1o que u chen falta tubajob
bada, uc'a anela a cénéntanla mas de lo que c'dana
ac'ala. Deya'l, jinq'uin unejob u cdndntanob mas de
lo que c'dand uc'ajob, u ch'e' u tz'actesbenetla taca lo
que u chenetla falta anelaba. Ca'jini a xe a malac
taclen abala. 15 Es ca' chich u yéle' tama ni jun u
yaq'ui ta tz'ibinte Dios oni ca'da: “Machca u candnti
q'uen, mach u chi sobra ni tz'ita' u colob; machca
max tz'ita' u canintiba, mach u chi falta cua'.

Titoy sus comparieros

16 Célben Dios uc'adios u chiuc'a u yéc'bi tu pixan
aj Tito ca' chich an tdc pixan tuba ca téclenetla.
17 Mach seq'uen u tz'oni cé t'an jinq'uin célbi xic
ca'anetla; une chich téca td' u yoli u téclenetla, y
bada u xe ca'anetla uc'a une chich yo xic ca'anetla.

18 Namte' t'oc aj Tito cd tadscun t'ocob jini her-
mano que upetejob machcatac u woylan ubajob
u yale'ob que une maéx ti'i u tz'aycun ni t'an taj
Cristoba. 19 Che' chich tédca, upete machcatac u
woylan ubajob u yaquijob jinchichba hermano

une tuba numic nimte' t'oc no'on t'ocob tuba
u téclenon t'ocob cad pucédn t'ocob ni matdn que

ch'uch'intiba. Ni patan jini cd chen t'ocob es
tuba ajnic cache' ch'u'ul c'ajti'cac Cajnojala, y tuba
cdq'ue' td chaninte cache' anela ch'o'oletla tuba a

chen téclayala. 20 Ca tiscun t'ocob ni hermano jini
uc'a mach ajnic niuntu que u ydle' que mach uxon
ca chen t'ocob tu toja t'oc jini taq'uin que a Xe a
c'ac'a’ woye'la, jini ca xe cd pucén t'ocobba. 21 Ca
sacan t'ocob cache' ca xe ca chen t'ocob tu toja,
mach seq'uen tu jut Dios, pero che' chich taca tu
jut ni gente.

22 Ca tascun t'ocob nimte' t'oc unejob téaca otro
untu quermanola. A'uton cad chédnen que uneba
td' ch'o'o u chen cua' chichca jini. Mas ch'o'o
ayan bada uc'a u tz'ondn que anela a xe a to-
toj chenla lo que c'énd a chenlaba. 23 Si ajnic
machca u c'atdn caxca une aj Tito, dlbenla que
une es cd lot une, y que u chen patan namte' t'oc

no'on tuba ci tdclenetla. Si u c'atdn caxcatac une
ni otros hermanojobba, dlbenla que unejob ni u

tasquijob machcatac u woylan ubajob cachichcada
u c'ajti'inob Dios. Max u ch'u'ul c'ajti'can aj Cristo
por lo que u chenob ni hermanojob jini. 24Jin uc'a,
ye'benob ni hermanojob jini, y che' chich téca
machcatac u woylan ubajob cachichcada, que a
totoj yajna'tanob machcatac ta Dios ta Judea. Ca'
jini a xe a ye'e'la que apasi toj chich cua'tac ca
tz'aycéabijob ni hermanojob jini de anela.

9

La colecta para los hermanos

1 Mach'an cua' uc'a cd tz'ibbenetla mds tuba
calbenetla cache' u ch'e' a woye'la jini matan que

a Xe a tascdbenla machcatac seq'uen ta Diosba ta
Judea. 2 No'on cuwi chich que a xe a waq'ue'la
ni matdn uc'a ca' jini a wo a chenla. Jin uc'a
ca cindntan ump'e ch'a'aljin tuba ca tz'aycdbenob

machcatac cuxujob tama ni cab t4 Macedonia
cache' anela ta Acaya a tusila unjabi cache' a xe
a tdclenla tdca t'oc ni matdn que u xe ta sijinte.
]1nq uin u yubijob cache' anela td' a wo a chenla
ca' jini, q'uen de une]ob taci t Macedonia td' u
yoli u chenob ca' jini. 3 Pero mu' cd tdscun ni
hermanojob jini ca'anetla uc'a mach me'ixto xic ta
pase jop'ojti' lo que calbijob machcatac cuxujob ta
Macedonia. C'dnd ajniquetla listo t'oc ni matén, ca'
chich célbijob t'oc ch'a'aljin que listo a xe td ajtdla.
4Y tdc xe no'on tdca bajca anetla, mach co cé tasen
tdc pat cha'tu uxtu aj Macedoniajob, yde ya'ixicon
céa pojlen t'ocob que mach a woyila jini matén.
Si mach a woyila, ca xe ta quisndjan t'ocob, uc'a
xon célbenob que totoj listo ayan ac'ala ni matén.
Anela a xe téd c'ac'a’ quisndjanla tdca. > Jin uc'a ti
tdj c'ajalin cache' c'd@né ca tascun ni hermanojob
jini bajca anetla najtaca tuba u worin woye'ob ni
matén que a walila que a xe a wiq'ue'laba. De ya'i,
téc xe ta c'ote ca'anetla ca xe cd pojlen que worin
woyo ayan. Ca'jini u xe ta chéninte que a waq'uila
uc'a max a woli a wéq'ue'la, mach uc'a ca cocoj
ac'bet a waq'ue'la.

6Ni co cdlbenetlaba, jinda une: Machca méx tz'ita'
u paq'ue' de cua' chichca, max tz'ita' chich u xe
u ch'uch'dan, y machca u péq'ue' q'uenba, q'uen
chich u xe u ch'uch'dn. 7Cada juntu c'énd u yaq'ue'
ca' chich ti tu c'ajalin u ydq'ue'ba. Mach c'énd u
yaq'ue' si mach yo u yaq'ue', y mach u ch'a cocoj
ac'bintic untu u yéq'ue', uc'a Dios td' u yajna'tan
machca u ydq'ue' t'oc ch'a'aljin. 8 Dios an u poder
tuba u c'ac'a’ dc'benetla upete cua' chichca jini, uc'a
paq'uin ajnic q'uenlo que c'é@nd ac'ala, y che' chich

tdcd ajnic q'uen tuba upete cua' chichca patan
utzba que Dios u yic'benet a chenla. 9 Ni jun u
yaq'ui ta tz'ibinte Dios oni u yéle' ca'da:

Ni winic jini u c'ac'a’ puchijob pobrejilba cua'

chichca jini.
Dios u xe u paq'uin ch'u'ul chen uc'a u chi chich tu
toja.

10 Dios une u yic'benonla u bec' ni pac'dbi tuba
ajpd'can, y u yac'benonla ni waj tuba ajc'uxcan. Ca'
chich jini, une ticé u xe u yic'benetla upete lo que
c'dnd ac'ala tuba a chenla t'oc ca' chich yo Dios
que a chenla, y u Xe u c'ac'a’ 4q'ue' que a chenla
tu toja por uc'a ni matan que a waq'ue'laba. 11 Ca'
jini, Dios u xe u q'ue'nesbenetla cua' chichca que
a candntanla tuba u ch'e’ a paq'uin 4q'ue'la matén,
y machcatac ta Dios u xe u yélben u c'aba’ Dios
uc'a por ni matdn que a wéc'benon t'ocob tuba
cd pucben unejob. 12Uc'a bajca u ticlintejob t'oc
jini matidn machcatac ta Diosba, mach seq'uen u
yac'bintejob lo que c'@nd uc'ajob, che' chich taca
u xXe u c'ac'a’ dlbenob u c'aba’ Dios. 13 Unejob u
xe u ch'u'ul c'ajti'ben u c'aba’ Dios uc'a a taclenob.
Uc'a a chenla ca' jini a Xxe a wiq'ue'la ta chéninte
cache' a totoj chenla ca' chich u yéle' jini t'an taj
Cristoba. Y unejob u xe u ch'u'ul c'ajti'inob Dios
tdcd uc'a a c'ac'a’ ac'bila lo que c'dnd uc'ajob, y
uc'a a wac'bi otrosjob tdca lo que c'dana uc'ajob.
14 Unejob ticd u xe u chenob c'dnti'ya por anela,
y U Xe u yajna'tanetla uc'a td' utz u c'ajalin Dios
t'oc anela tuba u ticlenetla a chenla jini utzba.
15 Célbenla u c'aba’ Dios uc'a une u yac'bonla cé noj
maténla. T&' utz une ni matén jini, ixta mach ca
pojle cache' céle'la cache'da an.

10

La autoridad de Pablo como ap0stol

1 Aj Cristo méx utz u pixan. Mach u jac' ujin,
y no'on aj Pablojon co ca chen ca' chich u chi
aj Cristo tuba cé ch'oc pecénetla. U yélcan que
no'on quisna ca ti' jinq'uin ya'anon namte' t'oc
anela, pero jinq'uin ya'anon natba mach béc'ton
cad tz'ibbenetla cua' chichca td jun. 2 Ca bon
albenetla que tdc xe ta c'ote ca'anetla que mach
a wac'benon ca ye'benetla cache' mach bac'ton
calbenetla cua' chichca. Uc'a yebe ayan de anela
que u yale'ob que no'on t'ocob ca chen t'ocob ca'
untujob que mach u tz'ondjob u t'an Dios. Un-
ejobba mach cé béc'tanob ni tz'ita'. Aca ch'i ca
c'ajalin que acd xe cd bon q'uejpanob. 3Es toj chich
que cuxulonla pancab, pero mach ca che jo'yan
ca' u chenob machcatac pancabba. 4 Uc'a mach
ca C'dnd ni c'ambita ca' u c'dncan tan jo'yan. Ni ca
C'dne'ba es u poder Dios tuba ca tzupsaben u poder
ni tzuc pixan. 5 T'oc ni poder jini u ch'e' caq'ue' té
sdtocua'chichcat'anutz'oninte que machtojba. U
ch'e' ca satben u patan machca u canantan ch'a'aljin
u t'dbsen cua' chichca buya tuba u ch'acben u biji
machcatac yo u chen conoce Dios. Machcatac u
pdpa' te tu c'ajalinob cua' chichca jini mach utzba,
t'oc u poder Dios ca chen trebe ca'ben u yactanob ni
c'ajalin jini tuba u tz'omben sec' aj Cristo. 6 Anela
C'dnd a totoj chenla ca' chich cdlbenetla, y de ya'i
acd xe cd'ben u castigojob machcatac u colan que
mach yo u tz'ombenonjob.

7 Anela a wila seq'uen lo que u ch'e' a chénenla
t'oc a jutla. Si ajnic machca u yéle' que une es

tuba aj Cristoba, c'dnd tic tu c'ajalin td chanum
que no'on t'ocob tubalon chich t'ocob aj Cristo taca
ca' chich uneba. 8 Mach uquisnéjon si no'on céle'
cache' Dios u yac'bon ca chen jini patan. Cajnojala
u yac'bon t'ocob ni patan jini tuba ca taclenet a
c'ac'a' tz'ondnla, mach u yéac'bon t'ocob tuba ca
sdtbenetla cua' a tz'ondnla. 9 Mach co que tic ta'
c'ajalinla que no'on co ca bac'tesanetla t'oc ni jun
cd tdscibenetlaba. 10 Tulaj ayan que u yéle'ob ca'da:
“Jinijun que u tz'ibdn aj Pabloba méx c'uxuyalo tu
c'ajalin untu y méx u q'uejpan untu, pero jinq'uin
ya'an bajca anonlaba, ca' a wald untu winic méax
béc'ta, y mach yojob u yubin u t'an”. 11 Machcatac
uyéle'ob ca'jiniba c'dnd u wina'tanob que ca' chich
catz'ibantdjunjinq'uin ya'anon nat de anela, che’
chich cé xe céle' tdcé jinq'uin ya'anon bajca anetla.

12 No'on t'ocob mach uxon cile' que es cé lot
t'ocob machcatac u tz'aycun cache' utz cua' u
chenob. Mach uxon tédca quiran t'ocob si cua' ca
chen t'ocob u c'ote t'oc ca' u chen unejob. Un-
ejobba mach'an u c'ajalin, uc'a u juntuma u te
tu c'ajalinob cache'da u jiran si utz o mach utz
u patanob, y de ya'i cada juntu u jiran u patan
u lot si u c'ote t'oc ca' u patan uneba. 13 No'on

t'ocob mach uxon cd chen cdba fama t'ocob t'oc
jini que mach jin ni &c'binton cd chen t'ocob. Dios

u yac'bon t'ocob ixta ca jun tzdcd une yo ca chen
patan t'ocob, y une u yac'bon cd chen patan t'ocob
ixta ta' cdjila td Corinto. 14 No'on t'ocob c'oton
t'ocob bajca anetla najtica tuba cd tz'aycabenetla
u t'an aj Cristo, pero mach pason t'ocob bajca jun
tzaca u yac'bon Dios ta c'oticon t'ocob, uc'a une
chich u tiscon ya'jini tica bajca anetla. 1> Mach ca

che cdba fama t'oc ni patan que u chijob otrosjob,
como si fuera no'on t'ocob cé chi t'ocob ni patan
jini. Bada jini ca pitan t'ocob es que c'otic q'uin
tuba a c'ac'a’ tz'onanla, y ca' jini ajnic cache'da
q'ue'nac nipatan cd chen t'ocob bajca anetla, pero
mach u ch'd ca chen t'ocob mas de lo que Dios
u yac'benon cé chen t'ocob. 16 Ji'pat u ch'e’ xicon
mas nat de anelaba uc'a ca tz'aycabenob ni t'an taj
Cristo machcatac ayan ya'iba. Ca' jini, mach'an
cache'da ca chen ciba fama t'oc ni patan que Dios
u yac'bi otro u chen.

17 Si ayan machca que yo u chen uba fama,
mejorica si u chen fama lo que u chi Cajnojala.
18 Uc'a machca u pase utz t'oc cua' u chen, mach
jin ni machca u juntul dle' que utz cua' u chen. Si
Cajnojala u yale' cache' utz cua' u chenba, ca' jini
cheque chich cache' utz cua' u chen.

11

Pablo y los apostoles falsos

1 Co que mach jaq'uic ajinla ta' xe a ubinla lo
que ca xe cdlbenetla, ca' untu ajsinc'ajalinon. Co
que a totoj c'dlen a ubinla chich. 2 No'on mach co
Cactanetla, ca' chich Dios mach yo u yactanetla, uc'a
ca' untu winic u yaq'ue' ta lotojan jixic ch'ocba,
ca' jini no'on caq'uetla tu c'ab aj Cristo, ca' a wala
untu mero totoj telometla que u xe ta lotojan t'oc
untuntu jit'ocba. 3 Ni tzuc pixan u yani uba de
chan y u sucpequi ix Eva uc'a td' q'uen u c'ajalin
une. Jin uc'a, cad bic'tan bay a xe a wéictan abala
td sucpequintela ca' jini, y mach uni' xet a totoj
dq'ue' a c'ajalinla t'oc aj Cristo. 4 Uc'a upete lo que

a walbintela, a tz'ondnla chich. Y si ajnic machca
u tz'aycun cache' ya'an otro aj Cristo, y que mach
ca' ni acd tz'aycun t'ocobba a tz'ondnla chich téca.
A sapénla t'oc ch'a'aljin untu pdpa' pixan que max
yana t'oc jini a sapila najtdcdba, y td' a wo a
ubinla ump'e t'an que max ydnd u yalo t'oc jini a
tz'onila najticé. >No'on céle' que mds cd chen vale
que jini winicob que u pépd' dle'ob cache' mero
apOstolesjobba, jini a tz'ondnlaba. ¢ Toj chich ti que
mach cd méax chen t'an pitziba, pero cuwi chich
cua' cile'. Ca paq'uin ac'bet a wina'tanla upete ni
u tojaba.

7;Ca satiwdrecat'oc anelajing'uin ca tz'aycébetla
u t'an Dios sin que cd cojbenetla cua? ¢Ca
sati wareca ca' jini jinq'uin ca chi cdba ca' untu
ajch'och’'oca tuba xiquetla ca'awdla de ajt'dbdlaba?
8 Ca' a wila cé pa'sdbi u taq'uinob otros mach-
catac u woylan ubajob jinq'uin cé sapi lo que u
téscébonob tuba cé ye'benetla u t'an Dios sin que
cé cojbenetla cua'. 9Jing'uin ya'anon ndmte' t'oc
anela y mach ca cinanti cua'tac c'andli cic'a, mach
ca'bet niuntu de anela que a téclenonla, uc'a ni
hermanojob que ya'ti td noj cab td Macedoniabau
yac'bonob lo que c'dnd cac'a. Ca ch'i ca c'ajalin que
mach uxon ca jaq'uesan ajinla tuba a téclenonla
t'oc cua' chichca jini, y ca' chich jini cd paq'uin
xe cé chen segui ci chen. 10 Cuwi que ya' chich
anon t'oc ni u tojaba que u ye'i aj Cristo. Cuwi
chich tdcd que niuntu mach uxin u ch'inajnesanon
ta cabil cab t4 Acaya uc'a mach ca ni' tz'aycun ni
mu' céle'daba. 11 ;A wdle'la quira cache' céle' ca'
jini uc'a mach cé yajna'tetla? Dios yuwi que ca
yajna'tanetla chich.

12Lo que mu' cd chen bada acé xe cé chen segui
ca chen tuba mach ajnic cache'da u chen uba
famajob jini winicob que uyéle' que unejob uchen
patanob ca' chich acéd chen t'ocob. 13 Ni winicob
jini mach jin totoj apdstolesjob. Mach jin u toja lo
que u chenob. U chen ubajob cache' apdstolesjob
taj Cristo, y mach jin. 14 Mach a wéle' cache' cua'
ti uc'a u chenob ca' jini, uc'a cuwila cache' ixta
aj Satands tdca u chen uba ca' a wilad untu angelo
ta Dios. 15 Jin uc'a, machcatac u chenob ca' chich
yo aj Satanas u chen ubajob taca ca' machcatac u
chenob tu tojaba. Ca'jini chich u xe u chenob,
pero u xe td nonoj sdtojob uc'a cua'tac u chenob
que mach utzba.

Sufrimientos de Pablo como ap0stol

16 Ca sujta cilbenetla td chanum que mach xic
u yale' niuntu cache' ajsinc'ajalinon. Pero si ca'
jini a waéle'laba, actanon ca chen t'an jiq'uin ca’
untu ajsinc'ajalin, uc'a ca' jini ajnic ca ch'a'aljin
tuba ca chen caba fama tdcd tz'ita' ca' u chenob
ni otros winicobba. 17Jinda mach mu' céle' uc'a
Cajnojala u yac'bon cdle'. Mu' cd chen t'an ca’'
untu ajsinc’ajalin que u yéc'ben ump'e ch'a'aljin
u chen uba fama. 18 Q'uen ayan machcatac u
chen uba fama uc'a cua' chichca u cinéntan pan-
cabba. Jin uc'a no'on tica ci xe cd chen cdba
fama. 19 jAnela td' q'uen chich tra a c'ajalinla! Jin
uc'a a c'dlenla t'oc ch'a'aljin a ubinla cua' u yale'
ajsinc'ajalinob. 20Jinq'uin ajnic machcatac u cocoj
ac'benetla a cherbenla u patanob, a c'dlenla chich
sin que a waéle'la cua'. Che' chich a chenla si u
tz'ibajtesanetla o si u ch'dmbenetla cua' chichca

ta'ala, o si u chen uba fama bajca anetla o si u
yac'benetla ta' chojla. 21 Max u yéc'benon quisin ta
cale' upete ni jini. Bay a wéle'la ane cache' no'on
mach cé chi trebe ca cherbenetla ca' jini.

Si ajnic machca que ta' yo u chen uba fama,
no'on taca u ch'e’' chich cé chen caba fama, pero
ca' a wald ajsinc'ajalinon jinq'uin cdle' ca' jini.
22 Unejob u yéle' cache' aj hebreojob. No'on tica
aj hebreojon ca' chich unejob. Unejob u yale' que
u cabob ta Israel. Ya' chich cd cab tdcd. Unejob
u yale' cache' u natil ch'ocob aj Abraham. Jinon
chich tdcd. 23 Unejob u yéle' que u yajpatanob
aj Cristo. No'on mds u yajpatanon a] Cristo que
unejob, pero jinq'uin céle' ca'da ca' a wala ajs-
inc'ajalinon. No'on ca chi mas patan que unejob.
Maéjcon té carcel mas que unejob. Mas jatz'con que
unejob. Jaypetz' ti dachichda cd tzémsinte. 24 Cinco
vez aj judiosob u yac'bon de a treinta y nueve jatz'
t'oc pachi. 25 Uxpetz' u bon jatz'onob t'oc te' y um-
petz' u yac'bonob t'oc ji'tun. Uxpetz' jomi ni barco
bajca ca bixe t'oc tan nab. Unnum cd numsiump'e
ac'db y ump'e q'uin td ja' tdnxin nab. 26 A'uton
td nume cachichcada, mach unnum numon ta
chimo tan rio, y mach unnum téca ajxuch'ob u
q'uechon u cherbenonob cua' chichca. Célotob téj
cabubontz'ibajtesonob uc'a uyoli u tzdmsenonjob,
y che' chich tica u chijob machcatac cuxujob ta
yandl cabob. U chon pasa cua' chichca bac'atib
tama noj caj y ta bij y tama nab. U cherbonob cua'
chichca jini mach utz machcatac u chen ubajob
que hermanojob, ymachjin. 27 A'uton cd bon chen
patan ixta u bo'esan cdjin. Q'uen ac'ab acd numsi
sin wdyicon. Ca numsi jitz'o y tiquin ti'a. Q'uen

q'uin cd numsi sin c'uxnacon. Méx u tz'ibajteson
ni sisi y mach'an cua' t'oc cd t'une’ céba.

28 Mach sec' 1o que u chenon pasa ya'an tij
c'ajalin. Che' chich ticad upete q'uin ya'an tdj
c'ajalin cache'da c'dnd ca téclenob upete mach-
catac u woylan ubajob tuba u ch'u'ul c'ajti'in Dios
cachichcada. 29 Si ajnic machca que mach u che
trebe u c'dlen cua' chichca que u te tuyac'o, u
ch'ocoman ci pixan, ca' a wéalad no'on que mach
ca che trebe ci c'dlen. Si ajnic machca u yéac'ben
u sate' u lotba, u yalo ump'e quisin y ump'e craxle
tdj c'ajalin. 30 Si c'dnd cd chen cdba fama, u ch'e’
chich. Pero mach uxon cd chen ca' jini. Ni
ca xe ca tz'aycunba, cache' mach'an cd poder
no'on ta ca c'dlen cua' chichca. 31 Dios, jini u
Pap Cajnojala aj Jesucristoba, yuwi cache' toj lo
que mu' ca tz'aycunba. Paq'uin ch'u'ul ajnic u
c'aba’. 32]Jinq'uin ajnon tan caj td Damasco, u
ch'och'oca ajmanda ta ni mero ajnoja, aj Aretas, u
yaq'ui ajcdndnyajob tu ti' ni caj tuba u q'ueche'on u
bisanon té cdrcel. 33Pero ajni machcatac ujacsenon
tama ump'e noj chach tu pat u bojte'i ni caj tu ti'
ump'e ventana isqui. Ca' jini cd japi cdba tu c'ab ni
ajmanda jini.

12

Visionesy revelaciones
1Mach'an cua' uc'a céle' cache' utz cua' ca chen
no'on, pero cale' que utz chich si cilbenetla cua'tac
u yac'bon cé chénen Cajnojala, y cua'tac u yac'bon
cuwina'tan. 2 Ca chen conoce untu winic que u
tz'omben aj Cristo. U cénéntan catorce afios que

une nebaj t'dbsinti isqui tu yuxp'elib cielo ca'an
Dios. Mach cuwi si bisinti con to'o u cuerpo o sin
cuerpo; Dios yuwi cache'da ajni. 3Pero cuwi chich
que ni winic jiniba bisinti isqui bajca u yalbinte u
c'aba’ td paraisoba. Cdlbenetla cha'num que mach
cuwi si con to'o u cuerpo o mach. Seq'uen Dios
une yuwi. 4Ya'jini isqui ta paraiso u yubi mucul
t'an que niuntu mach u ch'd u yéle'ba. > U ch'e' ca
tz'aycun t'oc ch'a'aljin lo que u chi pasa ni winic
jini, pero mach uxon cd chen ca'jini. Uc'a ni winic
jiniba no'on une. Ni cd xe ca tz'aycunba, cache'
mach cd max che trebe cd chen niump'e cua' utz.
6 Si colin ica ca chen caba famaba, mach jin papa'
t'an lo que ca xe céle', uc'a toj chich lo que ca xe
céle'. Pero mach uxon cd chen ca' jini, uc'a mach
tic tu c'ajalin niuntu que no'on mas ajnojalon que
niuntu. Co que u tz'ondnob namas lo que u chénen
que cd chen, y lo que u yubin céle'.

7 Jini cua'tac u yac'bon cuwina'tan Cajnojala
jinq'uin ya'to anon td cieloba, ac'd max numu
de pitzi. Jin uc'a ac'binton tdj cuerpo lo que ta'
c'ux cubin, uc'a mach xicon cd chen cdba fama
uc'a lo que ac'binton cuwina'tanba. Es ca' a wala
untz'it noj ch'ix tan cd bec'taba que td' c'ux cubin.
Jini que &c'bintonba u tisqui ni tzuc pixan tuba u
tz'ibajtesanon. 8 Uxpetz' cd c'atbi Cajnojala que
u pa'sdbenon tdjcac'o. 9 Pero une u yélbon ca'da:
“No'on t4' utz ci c'ajalin t'oc ane. An t'oc ca' jini
tuba a c'dlen, uc'a mas u chectan ca poder no'on
tuyac'o untu que mach u méx che trebe u c'dlen
cua' chichca”. Ta'u ch'a'alan cdjin, jiq'uin, jinq'uin
mach cd méx che trebe cé c'dlen cua’ chichca, uc'a
ca' jini xic td chéninte u poder aj Cristo tdjcac'o.

10 Jin uc'a ch'a'a cdjin jinq'uin mach cd méx che
trebe cd c'dlen cua' chichca. Ch'a'a cdjin taca
jinq'uin cé cdréx albinte, jinq'uin mach'an cua'tac
C'dnd cic'a, jinq'uin ca tz'ibajtescan y jinq'uin ca
cherbinte cua' chichca uc'a ca tz'omben aj Cristo.
Upete ni jini acd c'dlen chich uc'a td' coba t'oc
aj Cristo, uc'a jinq'uin mach cd max che trebe
ca c'dlen cua' chichca, u poder chich aj Cristo u
taclenon.

Preocupacion de Pablo por la iglesia de Corinto
11 San cé chi cdba ca' untu ajsinc'ajalin que u
chen uba famaba, pero uc'alo que a chila ane, jin
uc'a cd chica'jini. Utzica si anela a chenonla fama
no'on. Toj que mach jinon niump'e cua’, pero jini
papa' apostolesjob que anela a tz'ombenlaba mach
jinob ni tz'ita' mas utz que no'on. 12No'on cé c'alin
chini patan ca'anetla que u ye'e' cache' untu tojtoj
apostoljon. Sin que jaq'uic cdjin ni tz'ita' no'on ca
chi lo que mach bay chénintiba, cdq'ui td chéninte
lo que seq'uen Dios u ch'e' u chen, y ca chi cua’
chichca jini t'oc u poder. 13 Albenonla cua'tac utz
aca cherbi otrosjob que u woylan ubajob cachich-
cada que anela mach ca cherbetla. Seq'uen jinda
mach ca chi: Mach bay cé'betla a toje'onla. Si ca
sdti t'oc anela ca' jini, chenon perdonala jiq'uin.
14 Bada tusu ayanon ta xicon ca'anetla u yux-
petz'ib, y mach uxon cd'benetla a chenla niump'e
gasto por no'on. Uc'a es anela ni coletla, mach
uc'a cd c'upan a taquinla. U pap y u na' untu
C'dnd u woye' taq'uin tuba u bijch'oc. Mach jin
ni bijch'ocba que u xe u woye' ni taq'uin tuba u
pap y una'. 15No'onba t'oc ch'a'aljin aca sate' lo

que ci cindntan y ixXta cdq'ue' ciba td chimo tica
tuba a japédn abala. Pero si no'on mas aci ta'
yajna'tanetla, anela mach a méx yajna‘tonla.

16 A wila chich que no'on mach cé'betla a chen
gastala niump'e cua' por no'on, pero tulaj ayan
de anela que u yéale'ob que no'on an ca c'ajalin
tuba cd sucpecénetla, y ca' jini ajni cache'da cé
ch'dmbenetla cua' chichca. 17]ini winicob cé tasqui
ca'anetla, ¢caxca de unejob ca'bi u sucpecdanetla
tuba u ch'dmbenetla cua’' chichca? 18 Ca bon albi aj
Tito que xic u chénenetla. Ca tdsqui ndmte' t'oc une
jini otro untu quermanola. ¢U sucpequetla quira
aj Tito? ¢Mach quira jinchichba Ch'u'ul Pixan que u
yac'ben cua' u chen aj Tito, u yac'benon taca cua' ca
chenno'onba? ¢{Mach quira u chen aj Tito ca' chich
cé chenno'onba?

19° A wadle'la chich ti ta' c'ajalinla cache' mu'
célbenetla cua' chichca jini tuba cé'benetla a
tz'ombenonla ca t'an. Mach ca' jini une. T'oc
aj Cristo ayanon t'ocob, y Dios u yubin lo que céle'
t'ocob. Cé yajben lotetla, upete lo que céle' t'ocob
es tuba ca taclenetla que a tz'onénla mas. 20 Bic'ton
bay tdc xe ta c'ote ca'anetla, mach ti uxon cé pojlen
que mu' a chenla ca' co no'onba. Bac'ton tdca bay
anela mach uxet a wolin a chénenonla. Béc'ton
bay cé xe ca pojlen que mu' a buyala, y a c'upben
u patan a lotla, y a craxna'tan abala, y mach a
ch'dmbe yajin a lotla, y a papa' sube' abala y a patil
tz'aycun cua' u chen a lotla mach utz y a chen
abala fama y mach a chela tu toja. 21 Bic'ton bay
tdc xe ta c'ote ca'anetla cha'num cd xe t quisndjan
tu jut Dios uc'a ni a chenlaba, y acd xe cd chen
uq'ue, uc'a q'uen de anela ajalacni que a bon chen

a tandla y mach to a q'uexe' a c'ajalinla tuba a laj
dctanla. A chila cua' chichca tand xilawba y a chia
tandla t'oc a lot ixictac y upete cua’' chichca mach
utz a chila.

13

Advertenciasy saludos finales

1Bada céa xe ca'anetla u yuxpetz'ib. Ca xe chich
quiran si toj chich cache' mach u chijob tu toja jini
que u subcanobba, si ayan cha'tu o uxtu machca
u sube'. 2 Ca sujtd cdle' chanum lo que célbetla
jinq'uin ajnon cd chénenetla u cha'petz'ib. Bada
que mach ni' anon ya' jini ca'anetla cd tascun
calbenetla cha'num cache'jini machcatac ajalacni u
chen u tandba, y upete los demas tdca, mach uni’
xon cd ch'dmbenob yajin tic Xe ya' jini ca'anetla
td chanum. 3 Ca'jini a Xe a wina'tanla cache' lo
que acdle', aj Cristo chich u ydc'benon céle'. Mach
uc'a mach u che trebe u chen niump'e cua' aj
Cristo t'oc anela. Une u ch'e' chich u ye'e' u poder
bajca anetla. 4 Toj chich que jinqg'uin tzdmsinti aj
Cristo tuyac'o cruz, ca' a wald mach u chi trebe u
chen niump'e cua', pero cuxu chich an uc'a por
u poder Dios que ya'an tuyac'o. Ca' chich uneba,

no'on t'ocob mach ci méx che trebe cd chen t'ocob
niump'e cua' tdcd, pero cuxu ayanon t'ocob namte'

t'oc une uc'a por u poder Dios que ya'an téjcac'o
t'ocob. Ca'jini u ch'e’ ca téclenetla a chenla lo que
Dios yo que a chenlaba.

5 Iran abala si a totoj tz'onénla jiq'uin. Ch'a a
c'ajalinla si a tz'ondnla 0 mach. ¢Mach quira a
wila que aj Jesucristo ya'an t'oc anela? Si mach
ayanba, a pédpd' tz'onila jiq'uin. 6 Co que tic ta'

c'ajalinla que no'on t'ocob cé totoj tz'onén t'ocob.
7Ca c'atben t'ocob Dios que anela mach a chenla
niump'e cua' mach utzba, mach uc'a chectac ca'
jini cache' no'on t'ocob u pase utz cua' ca chen
t'ocob. Ca c'atben Dios ca' jini tuba a totoj chenla
tu tojaba, mach u che pasa cua' si ca' a wala mach
upas utz lo que cé chen t'ocob. & Mach u ch'a ca
chen t'ocob niump'e cua' que u ye'e' que mach utz
u t'an Dios, jini t'an tojba. U ch'e’ ca chen t'ocob
seq'uen lo que u ye'e' que utz chich jini t'an tojba
ta Dios. 9Jin uc'a ch'a'a cdjin t'ocob uc'a ca' a wéla
que mach cé che trebe ca chen t'ocob niump'e cua’
t'oc anela, y anelaba mas a chen trebe a chenla tu
toja. Ca xe ca chen segui ca c'atben t'ocob Dios que
une u nonoj to'esan a bijila. 10 Cé tz'ibbenetla ni
junda antes de xicon ca'anetla, uc'a tac xe ta c'ote
ya'iba mach ajnic cua' uc'a cd c'ac'a’ q'uejpanetla.
Cajnojala u yac'bon cd poder tuba cé q'uejpanetla,
Si c'dndba, pero mach tuba céq'ue' ta sito lo que
a tz'ondnla. U ydc'bon tuba cé téclenetla que a
tz'ondnla mas.

11 Anela hermanos, tuba ca tzupsen ni junda
calbenetla que t'oc Dios ajniquetla. Céalbenetla que
a sacdnla cache'da u ch'e' totoj cuxlequetla tu toja,
y a malédc ch'a'alesan ajinla, y ajnic tomp'emp'e
a t'anla t'oc a lotla, y ajnic ch'ijcab a c'ajalinla
t'oc a lotla. Si a chenla ca' jiniba, Dios u xe ta
ajta t'oc anela. Une chich ni u yajna'tanonla y u
yéac'benon cutzila. 12 Malédc ch'u'ul c'ajti'ben u yutzi
a lotla. 13 Upete machcatac seq'uen ta Dios que
ya'an widaba u tascabenetla u c'aba’ Dios.

14 Co que ajnic utz u c'ajalin Cajnojala aj Jesu-
cristot'ocanela, yque Diosuyajna‘tanetlay que ni

Ch'u'ul Pixan u paq'uin lotinetla. Che' chich ajnic
ca'jini.

